
Aromatik karbohidrogenlər istisna olmaqla bütün digər karbotsiklik birləşmələrə alitsiklik birləşmələr deyilir. Müxtəlif ölçülü alitsiklər qətran turşularının, steroid hormonların, terpenlərin, vitaminlərin, təbii insektisidlərin, ətirli maddələrin və b. tərkibinə daxildir.
Üzvlərinin sayına görə alitsiklik birləşmələr 4 qrupa bölünür: 3, 4 üzvlülər – kiçik tsikllər; 5-7 üzvlülər – adi tsikllər; 8-11 üzvlülər – orta tsikllər və 11-dən çox üzvlülər – makrotsikllər isə çoxüzlülər adı altında ümumiləşdirilir.
Molekulunda bir neçə tsiklik qruplaşma olan alitsiklik birləşmələr öz növbəsində aşağıdakı qruplara bölünür:
a) tsiklləri təcrid olunanlar:


n = 1, 2, 3
b) tsiklləri sadə C–C rabitəsi ilə əlaqəli olanlar:


c) bir ortaq karbon atomlu tsikllər:


Belə ali tsikllər birləşmələrə spiran sistemli birləşmələr deyilir.
ç) iki ortaq karbon atomlu tsikllər:


d) ikidən artıq ortaq karbon atomlu tsikllər:


Son iki qrupa (ç, d) daxil olan alitsiklik birləşmələrə körpülü birləşmələr deyilir.

Alitsiklik birləşmələrdə izomerlik
Alitsiklik birləşmələrdə müxtəlif növ izomerlik məlumdur.
1. Quruluş izomerliyi. Bu izomerlər aşağıdakılardır:
a) yan zəncirin quruluşu ilə yaranan izomerlik:


b) tsiklik ölçüsünün müxtəlifliyi ilə yaranan izomerlik:


c) yan zəncirinin böyüklüyü, sayı və onların tsikldəki vəziyyətilə yaranan izomerlik:


2. Həndəsi izomerlik. Ikiəvəzli alitsiklik birləşmələrdə sis-, trans- həndəsi izomerlik tsiklik müstəvisinə nəzərən əvəzləyicilərin yerləşməsinə görə müəyyən olunur. Qeyd etmək lazımdır ki, kiçik və orta tsikllərdə konformasion dönmənin olmasına baxmayaraq onlar müəyyən qədər davamlıdır. Odur ki, iki müxtəlif karbon atomu ilə əlaqəli əvəzləyicilər tsikl müstəvisinin bir müstəvisində qalarsa, belə yerləşmə sis- yerləşmə, həmin müstəvinin müxtəlif qalarsa isə trans- yerləşmə olacaqdır:


3. Optiki izomerlik. Yada salaq ki, birləşmə asimmetrik karbon atomu olduqda əşyanın öz güzgü əksinə münasibətdə  yeni izomerlər əmələ gəlir. Belə izomerlər bütün fiziki və kimyəvi xassələrinə görə eyni olub, bir-birindən ancaq işığın polyarlaşma müstəvisini fırlatma istiqamətinə görə fərqlənir. Odur ki, belə izomerlər optiki izomerlər və ya optiki antipodlar, izomerliyin özü isə optiki izomerlik adlanır. Birəvəzli tsiklanlarda, həmçinin ikiəvəzli tsiklanların bir sıra simmetriya müstəvisi olduğundan onlar optiki izomerlər əmələ gətirmir. Belə birləşmələrin molekulları öz güzgü əksləri ilə eyni olub fəzada bir-birinin üzərində yerləşir:




İstənilən tsiklanın qeyri-simmetrik törəmələrində simmetriya elementləri yoxdur. Odur ki, bu halda optiki izomerlik yaranır, yəni onların hər biri optiki antipod cütü kimi mövcud olur:
	

Sis-1,2-metiletiltsiklopropanın 
optiki antipod cütü 
	

Trans-1,2-dimetiltsiklopropanın 
optiki antipod cütü



Uyğun vəziyyət tsiklobutanın müxtəlif əvəzləyicili 1,2- ikiəvəzli sis- və trans- birləşmələrində də müşahidə olunur:
	

Sis-1,2-metiletiltsiklobutanın 
optiki antipod cütü 
	

Trans-1,2- metiletiltsiklobutanın 
optiki antipod cütü



Tsikloheksanın eyni əvəzləyicili trans-1,3-ikiəvəzli törəmələrində, həmçinin onun müxtəlif əvəzləyicili sis- və trans-1,3- ikiəvəzli birləşmələrində də optiki antipod cütləri meydana çıxır:
	

Trans-1,3-dimetiltsikloheksanın 
optiki antipod cütü 
	

Trans-1,3- metiletiltsikloheksanın 
optiki antipod cütü

	

Sis-1,3- metiletiltsikloheksanın 
optiki antipod cütü



Alitsiklik birləşmələrin nomenklaturu
Alitsiklik birləşmələri adlandırmaq üçün səmərəli, elmi və onlar üçün tətbiq olunan xüsusi nomenklaturadan istifadə olunur.
Bir tsiklli alitsiklik birləşmələri adlandırmaq üçün tsikldəki karbon atomlarının sayına müvafiq doymuş karbohidrogenin adına “tsiklo” sözönlüyü əlavə olunur:


Əgər tsikldə əvəzləyici olarsa belə tsikllər elmi nomenklaturanın ümumi qaydaları əsasında alkanlar kimi adlandırılır. Lakin bu zaman əsas zəncir tsikldəki atomlar hesab olunur və nömrələnmə elə aparılır ki, əvəzləyicili karbon atomların nömrələrinin cəmi ən kiçik ədəd olsun:


Yan zəncir böyük və mürəkkəb olduqda halqaya əvəzləyici kimi baxılır:


Ortaq karbon atomu olmayan bir neçə tsiklli alitsiklik birləşmələr səmərəli nomenklatura ilə adlandırılır.


Mürəkkəb quruluşlu birləşmələr elmi nomenklatura ilə adlandırılır. Bu zaman tsiklləri birləşdirən əsas zəncir adi rəqəmlərlə, tsikllərdəki atomlar isə ştrixli rəqmlərlə nömrələnir:


2,2-dimetil-4-(2′′-bromtsiklopropil)-1-(4′-bromtsikloheksil)-butan

Bir ortaq karbon atomlu bitsikllər spiran sistemli birləşmələr baxımından adlandırılır:


Tsiklopentil spirotsikloheksan
və ya spiro [5,4]dekan
Körpü quruluşlu alitsiklik birləşmələri adlandırmaq üçün xüsusilə nomenklaturadan istifadə olunur. Bu halda nömrələmə küncdəki karbon atomlarının birindən başlanır və daha uzun körpü boyu davam etdirilir; bundan sonra kiçik körpüdəki atomlar nömrələnir. Əgər tsikllərdə şaxə olarsa, onda nömrələnmə şaxəyə daha yaxın küncdəki karbon atomundan başlanır. İki tsiklli birləşməni adlandırmaq üçün baş zəncirin adına “bitsiklo” sözönlüyü əlavə edilir və orta mötərizədə hər körpüdə olan karbon atomlarının sayı göstərilir. Bu zaman nəzərə almaq lazımdır ki, tsikldəki karbon atomlarının ümumi sayı birləşmənin adında göstərilir, küncdəki atomlar isə körpüdə olan karbon atomlarının sayına daxil edilmir:


Tsikloalkanların adları da uyğun qayda üzrə düzəldilir. Bu zaman daha böyük ölçülü tsikl və onun daxilindəki ən uzun zəncir bitsikllik sistem əmələ gətirir; dördüncü əlaqənin yerləşməsi isə yuxarı indeks vasitəsilə göstərilir. Çox maraqlı karbohidrogen olan adamantanın adlandırılması buna misal ola bilər:


Tsiklo-[3.3.1.13.7]-dekan (adamantan)

Alitsiklik birləşmələrdə gərginlik
Alitsiklik birləşmələrin sabitliyi onların gərginliyi ilə müəyyən olunur. Gərginliyin aşağıdakı növləri məlumdur.
Bucaq gərginliyi. Alitsikllərdə bucaq gərginliyinin olması fikri Bayer tərəfindən söylənilmişdir. Bayerə görə tsikl əmələ gələrkən C–C rabitələri arasındakı bucaq tetraedrik bucaqdan (109°28′) kənara  çıxır və bu kənaraçıxma nə qədər çox olarsa tsiklin gərginliyi də çox olur. Tsikldəki gərginliyin ölçüsü kimi tetraedrik bucaqla tsikldəki C–C rabitələrinin arasındakı bucağın fərqinin yarısının götürülməsi qəbul olunmuş və onun hesablanması üçün aşağıdakı formul verilmişdir:

Burada n- tsiklin üzvlərinin sayını göstərir. Müəyyən edilmişdir ki, tsiklin üzvlərinin sayından asılı olaraq bucaq fərqi (α) aşağıdakı kimi dəyişir:


Göründüyü kimi tsikloparapandan tsiklopentana keçdikdə bucaq fərqi azalır, bununla həmin ardıcıllıqla tsikllərin sabitliyinin artması yaxşı izah olunur. Lakin tsikloheksandan başlayaraq böyük tsikllərdə bucaq fərqinin yenidən artmasına baxmayaraq onlar kifayət qədər davamlıdır.
Torsion gərginlik. Tsikli onun dayanıqlı konformasiyasından uzaqlaşdırarkən yaranan gərginliyə, başqa sözlə hər hansı bir karbon atomunun tsiklin yerləşdiyi müstəvidən kənara çıxmasına səbəb olan gərginliyə torsion gərginlik deyilir. Tsiklopentan halqasında bucaq gərginliyi demək olar ki, olmadığı halda torsion gərginlik böyükdür.
Bir-biri ilə bilavasitə birləşməyən atom və ya atomlar qrupunun qarşılıqlı dəf olması nəticəsində yaranan gərginlik. Molekulunda 8 və daha çox karbon atomu olan, xüsusilə 9-11 üzvlü alitsikllər normal valent bucaqları ilə müstəvi quruluşa malik olmayan mütəhərrik konformasiyalarda mövcud ola bilər. bu konformasiyalarda tsiklin müxtəlif tərəflərində yerləşən bəzi atomlar arasındakı məsafə onların Van-der-Vaals radiuslarının cəmindən kiçik olur ki, nəticədə qarşılıqlı dəfolma ilə tsiklin gərginliyi artır. Çox maraqlıdır ki, tsiklodekanın sabit konformasiyaları valent bucağından ən çox kənara çıxmanın və bir neçə H–H arasındakı ən qısa məsafənin mövcud olduğu formadır.


Tsiklodekanın konformasiyası

Alitsiklik birləşmələrin konformasiyaları
Hazırda müəyyən edilmişdir ki, alitsiklik birləşmələrdən ancaq tsiklopropan müstəvi quruluşludur (koplanardır). Bununla belə tsiklopropan bir sıra xüsusiyyətlərə  malikdir. Belə ki, tsiklopropandakı karbon atomları hibridləşməsinə görə sp2 və sp3 hibridləşmədən fərqlənir. Digər tərəfdən karbon-karbon rabitələri arasındakı bucaq ehtimal olunduğu kimi 60° olmayıb, 102° təşkil edir. Odur ki, karbon-karbon atomları arasındakı elektron sıxlığı həmin atomları birləşdirən düz xətt boyunca deyil, həmin xətdən bir qədər yuxarı hissədə yerləşir. Bu səbəbdən tsikldə karbon-karbon rabitələrinin arasındakı bucaq onları birləşdirən düz xətlərin arasındakı bucaqdan kənara çıxır və bu kənara çıxmağın ölçüsü kimi həmin bucağın “əyrilik” ~21° təşkil edir.
Tsiklobutanın nəzəri hesablanan daxili enerjisi təcrübi yolla tapılan enerjidən bir qədər çoxdur. Bu səbəbdən, eləcə də digər başqa məlumatlara görə tsiklobutanın müstəvi quruluşda olmaması qəbul edilmişdir. Müəyyənləşdirilmişdir ki, tsiklobutan halqasında qatlanma bucağı ~20-25° təşkil edir və onu üç tərəfi üzərində yerləşən tsikl kimi təsəvvür etmək olar. Başqa sözlə tsiklobutanda bir karbon atomu digər üç karbon atomunun yerləşdiyi müstəvidən kənara çıxır və nəticədə dörd karbon-karbon cütləri bir-birini örtən cüt konformasiyadan bir qədər uzaqlaşdığından tsiklin davamlığı artır:


Beləliklə, molekuldakı hidrogen atomlarının, eləcə də bir-birilə bilavasitə birləşməyən karbon atomlarının qarşılıqlı dəf olmaları nəticəsində tsiklobutan halqası da gərginlikli olub, ancaq tsiklopropanla müqayisədə bir qədər sabitdir.
Tsiklopentan halqası müstəvi quruluşda olsa belə o, demək olar ki, bucaq gərginlikli iki forma təsəvvür etmək mümkündür: paket (konvert) və yarımkürsü (burulmuş paket) forma:


paket (konvert) forma             		yarımkürsü və ya 
burulmuş paket forma

Qeyd etmək lazımdır ki, müstəvi quruluşlu tsiklopentanda bucaq gərginliyinin demək olar ki, olmamasına baxmayaraq torsion gərginlik çoxdur və bu səbəbdən tsikldəki karbon atomlarından biri digər 4 karbon atomunun yerləşdiyi müstəvidən kənara çıxmalı olur. Belə kənara çıxma nəticəsində 5 karbon-karbon cütündən ikisi bir-birini tam örtən cüt konformasiyadan uzaqlaşır ki, nəticədə tsiklin gərginliyi bir qədər azalır. Bu halda paket formada mövcud olan tsiklopentanın birəvəzli törəməsi iki izomer halında müşahidə olunmalıdır. Lakin belə izomerlərin olması heç vaxt müşahidə olunmamışdır.

Fiziki xassələri

Alifatik birləşmələrin birinci iki nümayəndəsi – tsiklopropan və tsiklobutan qaz halında, tərkibində 5-10 karbon atomu olanlar – maye, sonrakı nümayəndələri isə bərk halında birləşmələrdir. Onların qaynama temperaturu və sıxlığı tərkibində eyni sayda karbon atomu olan alkanlardan bir qədər yuxarıdır. Digər karbohidrogenlər kimi onlar da suda həll olmayan birləşmələrdir.

Alınma üsulları

Tsiklopropan halqalı birləşmələr aşağıdakı reaksiyalar üzrə alına bilər:
1. Alkanların 1,3-dihalogenli törəmələrinin metallarla (Na, Zn, Mg) reaksiyası:


2. Natrium etilatın və ya fazalararası keçid katalizatorların iştirakında etilenbromidin aktiv metilen qruplu birləşmələrlə reaksiyası:


X = Y = COOC2H5; X = COOC2H5; Y = CN; X = C6H5; Y = NO2
3. Molekulunda halogen atomuna nəzərən γ-vəziyyətdə elektromənfi əvəzləyici olan birləşmələrin dehidrohalogenləşməsi:


X = COCH3, CN; Hal = Cl, Br.
4. Doymamış birləşmələrə karbenlərin və diazometanın birləşməsi:


5. α-, β- Doymamış aldehid və ketonlardan asanlıqla alınan tsiklik hidrazonların – pirazolinlərin parçalanması:


Tsiklobutan halqalı birləşmələrin alınmasında aşağıdakı reaksiyalardan istifadə oluna bilər.
1. Allenlərin dimerləşməsi:


2. Malein anhidridinin və digər güclü dienofillərin olefinlərə birləşməsi:




3. Ketenin diazometanla reaksiyası:


Tsiklopentan və tsikloheksan halqalı birləşmələr aşağıdakı reaksiyalar üzrə alına bilər.
1. Liyum-civə amalqanı iştirakında 1,5-dibrompentanın tsiklopentana debromlaşması:


2. Adipin turşusu duzlarının pirolizi:


3. Uyğun ikiəsaslı turşu efirlərinin mürəkkəb efir kondensləşməsi əsasında tsiklopentan və tsikloheksanın törəmələri alına bilər:




4. Tsikloheksan halqalı birləşmələrin əsas alınma üsulu məlum dien sintezi reaksiyasına, eləcə də benzol və onun törəmələrinin katalitik hidrogenləşməsinə əsaslanır:


Tsikloalkanların alınma üsulları:
1. Etilen karbohidrogenlərinə karbon: CH2 və ya dixlorkarbenin: CCl2 təsiri:






Karbenlər iki quruluşda olurlar.


2. Tsikloalkanları həmçinin asetilen karbohidrogenlərinə karbenlərin təsirindən də almaq olur:


3. Qamma və delta bromketonlara qələvinin təsiri:



Kimyəvi xassələri
 Əvvəldə qeyd edildiyi kimi quruluş xüsusiyyətlərinə görə müxtəlif üzvlü alitsiklik birləşmələr sabitliyinə görə bir-birindən fərqlənir və bu onların bir çox kimyəvi xassələrində özünü biruzə verir.
Tsiklopropandan tsikloheksana doğru halqanın sabitliyi artdığından onlar müxtəlif temperaturda uyğun alkanlara hidrogenləşir. Belə ki, katalizator kimi Ni-dən istifadə olunduqda tsiklopropan 80°C-də, tsiklobutan və tsiklopentan isə uyğun olaraq 120 və 300°C-də hidrogenləşir.


Tsikloheksan hətta 300°C temperaturda hidrogenləşmir; hidrogen olmadıqda isə həmin şəraitdə o benzola dehidrogenləşir.


Tsiklopropanda karbon atomları arasındakı əlaqələr zəif olduğundan elektrofil reagentlərlə reaksiyalar əsasən halqanın açılması ilə gedir:


Bu reaksiyanın gedişini aşağıdakı sxem üzrə təsəvvür etmək olar:


Göstərilən reaksiyalara tsiklobutan zəif daxil olur.
Tsiklopropanda karbon atomları arasındakı əlaqə orbitalları yan zəncirdəki ikiqat rabitənin π- orbitallarına paralel yerləşdikdə, halqa ikiqat rabitə ilə qoşula bilir. Belə qoşulma kimyəvi reaksiyalar zamanı müşahidə olunur:


Reaksiyanın gedişini aşağıdakı sxemlə göstərmək olar:


Halogenləşmə və nitrolaşma reaksiyalarında tsiklopentan və tsikloheksan özlərini alkanlar kimi aparır və bu zaman uyğun əvəzlənmə məhsulları alınır:




Tsiklopentan və tsikloheksana güclü oksidləşdiricilərlə təsir edildikdə alkanlardan fərqli olaraq tərkibində eyni sayda karbon atomu olan ikiəsaslı turşular alınır.


Müxtəlif üzvlü alitsiklik birləşmələrin bəzi reaksiyaları tsiklin daralması və ya genişlənməsi ilə müşahidə olunur (Demyanov, Kijner). Belə ki, tsiklopripil karbinolun hidrobromlaşması oksalat turşusu iştirakında dehidratlaşması tsiklin genişlənməsi ilə gedir:


Tsiklin genişlənməsi və ya daralması tsiklopentan və tsikloheksan halqalı birləşmələrdə də müşahidə olunur. Belə ki, tsiklik aminlərin nitrit turşusu ilə dezaminləşmə reaksiyası zamanı tsiklin daralması və genişlənməsi baş verir:


Tsiklanların pinaxolin qruplaşması ilkin qlikolin quruluşundan asılı olaraq halqanın genişlənməsi və ya daralması ilə gedir.

Terpenlər
Alitsiklik birləşmələrə aid böyük bir qrup təbii birləşmələr vardır ki, onlara terpenlər deyilir. Bu qrup birləşmələrin ümumi formulu (C5H8)2n-dir. Burada                n = 0 – 8 ola bilər. Tərkibi C10H16 – terpen, C15H24 – seksviterpen, C2H32 – diterpen, C30H48 – triterpen və s. adlanır. Bütün bu birləşmələr n- sayda izopren molekullarından əmələ gəlmişdir.
Terpenlər, seksviterpenlər və diterpenlər efir yağlarının tərkibinə daxil olub, spesifik iyə malikdir. Buraya iynəyarpaqlı bitkilərin yağı, müxtəlif bitkilərin yarpaq və ləçək yağları aiddir.
Efir yağları bitkilərdən müxtəlif yollarla çıxardırlar. Buraya su buxarları ilə qovmaq, həlledici ilə ekstraksiya etmək və s. aiddir. Xüsusi əhəmiyyətli efir yağları bərk piylər və ya vazelin ilə çıxarılır. Məsələn, qızıl gül yağını çıxarmaq şüşənin üstündəki nazik piy təbəqənin üstünə qızılgül ləçəkləri səpilir. Piy tədricən qızılgül yağını çıxarır. Həmin ləçəkləri götürüb, təzə ləçəkləri səpməklə, qızılgül yağının miqdarını artırmaq olar.
Triterpenlər bir sıra dərmanların təsiredici başlanğıcıdır.
Terpenləri aşağıdakı qruplara bölmək olar:
1. Alifatik terpenlər.
2. Monotsiklik terpenlər
3. Bitsiklik terpenlər
4. Tritsiklik terpenlər.
Alifatik terpenlər
Alifatik terpenlərə maya otunda olan 


Qızılgül yağında olan və qızılgül iyi verən 


İnciçiçəyində olan


Bütün birləşmələr ətriyyat sənayesində ətirləri hazırlamaq üçün geniş işlədilir. Sitraldan isə A vitaminini sintez etmək üçün istifadə edilir. Son zamanlar sitralı sintez etmək üçün üsul işlənib hazırlanmışdır. Bu üsullardan bizi izopren və ya onun hidroxloridin telomerləşməsi reaksiyasıdır.


Bu yolla müxtəlif terpenlərin izomer-homoloqlarını almaq olur.

Monotsiklik terpenlər
Monotsiklik terpenlərə mentanin törəmələri kimi baxmaq olar.


Bu tip terpenlərdən təbiətdə daha çox yayılanları limonen, terpenol və mentol spirtləridir.
Limonen. Limonendə asimmetrik karbon vardır və ona görə onun D və L izomerləri və resematı mövcuddur. Dipenteni platin və ya paladium katalizatorlarının iştirakı ilə hidrogenləşdirəndə mentan, dehidrogenləşdikdə timol alınır.


Dipenten və limonenin hidratlaşması terpin, onunda hidratlaşması terpinhidrat verir.


Terpinhidrat tibbdə tətbiq edilir.
Terpin və ya terpinhidratın sulfat və ya fosfat turşusunun iştirakı ilə dehidratlaşdıranda spirtlərin α, β, γ-terpineolların qarışığı alınır.


Bu spirtlər ətriyyat sənayesində işlədilir.
Bitsiklik terpenlər
Bitsiklik terpenlərə mentanın törəmələri kimi baxmaq olar. Bitsiklik terpenlərin əmələ gəlməsində mentanın 8-ci və başqa karbon atomları iştirak edir. Bitsiklik terpenlərin əsasında pinan, kamfan və karan durur.


Efir yağlarında doymamış bitsiklik terpenlər olan karen, pinen, kamfenə təsadöf edilir.
Pinen qrupu. Skipidarın əsas tərkib hissəsi α və β pinendir. Skipidarı iynəyarpaqlı ağacların qatranını qovmaqla alırlar. Ondan həlledici, eləcə də tepinhidrat və kamforanı almaq üçün istifadə edilir.


Pinenin quruluşu ilk dəfə 1894-cü ildə Vaqner tərəfindən sübut edilmişdir. Bunun üçün oksidləşdirici parçalanma reaksiyasından istifadə edərək pinendən pinon. Pin və ondan norpin turşusu alınmışdır.


α-pinendən norpin turşusunun alınması birləşmənin tərkibində tsiklobutan tsiklinin olduğunu göstərir.
Xassələri. Pinen sulfat turşusunun təsirindən terpinhidrata çevrilir.


Burada su nəinki ikiqat rabitəyə birləşir, eyni zamanda dördüzvlü tsikli aşılır. Pinenə hidrogen-xlorid ilə təsir etdikdə qeyri-sabit pinen hidroxlorid alınır ki, o, da dərhal bornilxlorid qruplaşır.


Pinen buxarlarını gilin üstündən buraxanda o kamfenə çevrilir.


Kamfenə belə quruluş da verirlər. O, sirkə turşusu ilə kamfenasetat verir:


Kamfenasetatı sabunlaşdıranda kamfora ağaclarının yağlarında təsadüf edilən borueol spirti alınır.


və ya


Kamfora. Barneolu oksidləşdirəndə və ya dehidrogenləşdirəndə kamfora alınır.



O, əsasən kanfora ağacından alınır, 179°C-də əriyən kristaldır. Kanfora ketonlara aid reaksiya verir. Ondan tüstüsüz barıt üçün stabilləşdirici, sellüloidin hazırlanmasında, tibbdə ürək fəaliyyətini qıcıqlandırmaq üçün və s. istifadə edilir.

Karotinoidlər

Tetraterpenlər (karotinoidlər). Bu qrup terpenlərə təbii birləşmə olan karotinlər adlanır. Tetraterpenlərə sterinlər, bir sıra vitamnilər, hormonlar vı s. daxildir. Karotinoidlər sarı rəng verən, təbiətdə xüsusilə bitkilərdə - yer kökü, pomidor, qarğıdalı və s. təsadüf olunan maddələrdir. Karotinoidlər izoprenoid karbohidrogenlərin polienləridir. Adətən izoprenin oktomeri C40H56 əklindədir. Onlar açıq zəncirli – likopin və ya tərkibində alrıüzvlü tsikl olan və poien zənciri ilə birləşən – α, β-karotin və γ-karotin şəklində olur.











A vitamini
A vitamini – heyvan orqanizmdə olan β-karotinin karotinoza fermentinin təsirindən parçalanmasından alınır. Qurluşu 1934-cü ildə P.Karrer tərəfindən öyrənilmiş və yalnız 1949-cu ildə təmiz şəkildə alınmışdı. O, sarı rəngli, kristallik maddədir. 63-64°C-də əriyir, balıq yağında, yumurta sarısında və s. məhsullarda olur.
A vitamini çatışmamazlığından normal boyatma pozulur, göz qapağı və birləşdirici əzələlərin qurumasına səbəb olur, yoluxucu xəstəliklərə davamlılığını azaldır. O, balığın qara ciyərindən alınır.

Steroidlər
Steroidlər – təbii birləşmələrdə geniş yayılmışdır. O, heyvan və bitki orqanizmlərin normal fəaliyyətində mühüm rol oynayır. steoridlərin tərkibində tsiklopentanperhidrofenantren skeleti vardır.


Steroidlərə sterinlər, öd turşusu, cinsiyyət hormonları, böyrəküstü vəzin hormonları, ürək aqlikonlar, qəlsəmə zəhəri, steroid alkaloidləri və s. aiddir.

Sterinlər
Sterinlər - ən mühüm nümayəndəsi olan xolesterin bütün canlı hüceyrələrində təsadüf edilir. İnsan orqanizmində ~140 q xolesterin olur.


Xolesterinin quruluşuna yaxın olan bitki sterini erqosterindir. Erqosterini temperatur şəraitində şüalandıranda vitamin D2 çevrilir. Bu zaman fenantren həlqəsi aşılır.


Xolesterinin quruluşuna yaxın olan bitki sterini erqosterindir. Erqosterini temperatur şəraitində şüalandıranda vitamin D2 çevrilir. Bu zaman fenantren həlqəsi açılır.


D2 vitamini – raxit xəstəliyi zamanı pozulmuş kalsium mübadiləsini bərpa edir.

Öd turşusu
Qidanın həzm olunmasında, yağların həll olunmasında böyük rol oynayır və onların bağırsaq divarlarından sorulmasını təmin edir. Burada xol turşusu rol oynayır. Öddə öd turşusu aminoturşularla birləşmiş olur.



Hestagen hormonları
Hetagen hamiləliyin normal getməsində əsas rol oynayır. Hestagenlərin içərisində ən əhəmiyyətlisi erqosterindən alınan proqesterondur.


Əhəmiyyətli steroidlərə cinsi əlamətlərin normal inkişafını təmin edən və maddələr mübadiləsini nizamlayan cinsi hormonlar aiddir.

Androgen hormonları
Androgen hormonları (kişi cinsi hormonları) – testoteron və androsteron bu qrup hormonlara daxildir.





Estrogen hormonları
Estron qadın cinsi hormonudur. 1948-ci ildə sintez edilmişdir.

